
D./ DNA. : 
TITOR/A DO GRUPO DE: ..........                                                                                                    CURSO 2025/2026
     Vimianzo,......de setembro do 2025
      Estimado pai /nai / titor legal:
Co motivo do comezo de curso teño o gusto de comunicarlle que durante o presente curso académico serei o/a titor/a do seu fillo/a. 
Debo recordarlle que a obtención do título de ESO se consegue trala superación do todas as materias que constitúen o currículo de Educación Secundaria Obrigatoria. Unha vez en posesión do Título de ESO pódese acceder ao Bacharelato ou a un Ciclo Formativo de Formación Profesional de Grao Medio. Ademais o título de ESO é básico e fundamental para a incorporación ao mundo laboral.
Dada a dificultade que presenta cada curso, o éxito escolar do seu fillo/a soamente poderá conseguirse con traballo e esforzo diario, tanto no Instituto como na súa casa, polo que é  fundamental que dende a familia se exerza un control sobre o seu traballo.
Co fin de realizar un seguimento do rendemento académico do seu fillo/a é aconsellable que se entreviste comigo de xeito periódico, no día e hora marcado para a TITORÍA DE PAIS/NAIS:......................................... No caso de ter algún problema no día e hora anteriormente indicado, poden chamarme ao teléfono do Centro que é o 881866519 para que me deixen aviso e eu devolverei a chamada tan pronto poida.
Se desexan falar con algún profesor concreto, que non sexa o titor, poden avisarme para intentar acordar unha reunión.

OUTRAS INFORMACIÓNS DE INTERESE:
- HORARIO DO CENTRO:
O horario do centro é de 8h45 a 14h25 pola mañá, e de 16h40 a 18h20 os luns pola tarde.  
- CALENDARIO ESCOLAR:
Ademais dos días non lectivos contemplados no calendario escolar aprobado pola Xunta de Galicia, son festivos no centro os seguintes días:  22 de xaneiro e 4 de maio de 2026.
- AVALIACIÓNS:
Ao longo do curso haberá tres sesións de avaliación. A primeira sesión realizarase o 17 e 18 de decembro; a segunda o 25 e 26 de marzo, e a avaliación final o 22 de xuño.
[bookmark: _GoBack2]- FALTAS DE ASISTENCIA:
Todo o alumnado ten a obriga de asistir a clase. Cando un alumno falte, o pai/nai ou titor legal debe xustificar dita falta o antes posible por medio dun impreso que lle será facilitado en conserxería ou polo/a titor/a. Todas as faltas deben de estar xustificadas con soporte documental.
Cando un alumno acumule varias faltas de asistencia sen xustificar, o titor/a do centro comunicarallo aos pais do alumno correspondente.
A acumulación de faltas sen xustificar implicará amoestación por escrito ou outras medidas máis graves, podendo conlevar á apertura do protocolo de absentismo escolar se o número de faltas de asistencia supera o 10% do horario lectivo mensual.

- NORMAS DE CONVIVENCIA:
No centro existen unhas normas de organización e funcionamento (NOF) no que se sinalan as principais normas e deberes a cumprir polo alumnado, así como as medidas correctoras de comportamentos contrarios ás normas de convivencia, que varían en función da gravidade do comportamento. Estas medidas correctoras son, entre outras, as seguintes: amoestación por escrito á familia, privación de asistencia a actividades extraescolares, privación de asistir a clases co grupo, expulsión de tres ou máis días do centro, e por último nos casos moi graves, expulsión do centro.
A acumulación de faltas leves ou unha falta grave, terá como consecuencia a instrución dun expediente disciplinario no que se decidirán as medidas a tomar co alumno.
Con respecto ao uso dos teléfonos móbiles, solicitar de novo a vosa colaboración na aplicación da normativa vixente, que implica a prohibición do seu uso durante toda a xornada escolar.
- DEPARTAMENTO DE ORIENTACIÓN
     No centro está a súa disposición o Departamento de Orientación. Para calquera consulta ou entrevista que desexen realizar coa orientadora poden chamar ao teléfono directo 881 866522 e concertar unha cita ou manter unha entrevista telefónica con ela. O horario de atención a pais é o martes ás 12h45, pero con previo aviso pódese fixar en calquera outro momento.
- SUXERENCIAS PARA O ESTUDO:
· É moi importante que o alumno acuda ao centro con todos os materiais que lle pida o profesorado (libros, carpetas, libretas, material de debuxo e roupa axeitada para educación física, etc.).
· Un estudante debe durmir entre 8 e 9 horas, deitarse a unha hora fixa e almorzar ben.
· Débese contar cun lugar fixo para o estudo, cunha iluminación axeitada, e no que o alumno se sinta cómodo e lonxe de ruídos e distraccións.
· O estudante debe de ter un horario de estudo ao rematar as clases, que debe de ser como mínimo de 1 hora e media a 2 horas diarias todos os días, e procurando que sempre se faga á mesma hora. En épocas de exames deberase ampliar este horario de estudo. É moi importante contar cunha boa planificación do traballo diario.


                                                                                                                                                          O/A titor/a


                                                                                                                                          Asdo...........................................               

